
ISIGABA A: UKUFUNDA NOKUZWISISA 
 

UMBUZO 1 

  

 

Phendula UMBUZO 1.1 kanye NOMBUZO 1.2.   
 

1.1 Fundisisa itheksthi engenzasi uyizwisise bese uphendula imibuzo elandelako. 
 

ITHEKSTHI A 

  

 

 
 
1 
 
 
 
 
 
 
 
2 
 
 
 
 
 
 
 
 
3 
 
 
 
 
 
 

4 

ABENTAZINYANA ABATHANDANA NABOBABA ABADALA  
 

Kusukela ngomnyaka wee-2016 eSewula Afrika kwathoma ukuzwakala 
bona kunomukghwa wokuthandana kwabentazinyana abancani begodu 
abahle nabantu abadala abanjingileko ababizwa bona ma-Blesser. 
Umukghwa lo wenza abentazinyana abasesebancanaba babonakale 
baphila ipilo ehle, emnandi nenobukhazikhazi ekhanukwa bangani babo. 
Isizathu esikhulu esenza abentazana bazifumane bathandana nabantu 
abadala yindlala nokuthanda izinto ezibizako. 
 
Abentazana ababangani balaba abathandana nama-Blesser baya 
eenkolweni, bafunda ngamandla bese basebenze ukuze baphile 
kamnandi. Lokho kwenze bona nabo-ke abentanzinyana abathandana 
namadoda amadalaba barhalele ukuba sezingeni lalaba abasebenzako. 
Amadoda la abona kulithuba elihle lokobana babadose ngemali. 
Ngetjhudu elimbi nabo-ke ngombana babokarekwana bagcine 
bazibandakanye epilweni yama-Blesser ukuze baphile ipilo 
yobukhazikhazi. 
 
Hlangana nokhunye okwenziwa ma-Blesser ebentazanenaba 
kubathengela iinhluthu nezambatho ezidurako, ukuvakatjhela iindawo 
zokuphumula/zokuvatjha ezimnandi nezidurako. Kesinye isikhathi 
babathatha bayokuvakatjhisa eenarheni zangaphetjheya kwamalwandle. 
Ipilo ephilwa bentazanaba idlula ipilo yomuntu osebenzako ngombana       
i-Blesser limenzela koke akufunako. 
 
Ukuthandana nama-Blesser nakho kunobungozi bakhona njengazo 
zoke izinto ezikhona ephasini. Ukutheleleka ngamalwele athathelanako 
ngezomseme kuyanda ngombana amadoda anemali la kanengi 
athandana nabentazana abanengi. Athi angadinwa ngilo aye komunye 
naloyo amdose ngezinto. Ngebanga lokobana imali inamandla, nawo 
amadoda la akavami ukuzivikela nakaya emsemeni begodu 
nabentazanaba ababi namandla wokukhandela ubujamobu. 
 
Ubungozi besibili ngebokobana abentazana abathandana nama-Blesser 
bagcina batlhoriswa. Ukuthandana nomuntu okudlula khulu ngemali 
kumenza abe namandla amanengi wokulawula ubudlelwanobo. Lokhu 
kwenzeka ngebanga lokobana umntazana lo akabi nombono namunye. 
Kesinye isikhathi bayatlhoriswa abentazanabo kodwana babhalelwe 
kuphuma ngebanga lokobana kunemali phakathi.  

6 

Ebujameni obunjengalobu kuvela bona ithando alikho kodwana kubusa 
imali kwaphela. Kwesithathu abentazanaba bagcina bakhukhuthiselwa 
kezinye iinarha (Human Trafficking). 
 
Pheze woke ama-Blesser la anemizi, abafazi nabentwana. Okurara 
khulu kukobana nasele athole iintombi ezincanezi ayakhohlwa 
ngemizayo. Kesinye isikhathi ufumana indoda le ingasondli umndenayo 
ngefanelo. Ithatha imali iyoyidla nomntazanyana. Lokho kugcina sele 
kubangela bona kungasaba nokuthula emzini onjalo. Imizi eminengi 
yama-Blesser igcina iphuka ngebanga lokungasatjhejwa ngefanelo. 
Okhunye okurarako kukobana ama-Blesser la inengi lawo linabentwana 
babentazana nengekhe bathaba nabangababona bathandana namanye 
ama-Blesser. Izenzwezi azisizihle nakancani ngombana zilimaza 
ikusasa labentwana babentazana. 
 

[Ithethwe ku-inthanethi yatjhugululelwa eLimini lesiNdebele] 

35 
 
 
 
 
 
40 
 
 
 
 
45 

 

 
 1.1.1 Tlola bona bobani ama-Blesser ngokuya ngendima yokuthoma 

yetheksthi engehla. 
  

(2) 
     
 1.1.2 Veza izinto EZIMBILI ezinziwa ma-Blesser azenzela abentazana 

athandana nabo. 
  

(2) 
     
 1.1.3 Ngokurhunyezweko hlathulula amatjhuguluko abakhona 

ebentazaneni ebathandana nama-Blesser. 
  

(2) 
     
 1.1.4 Hlathulula OKUBILI okumbi okulethwa kuthandana nama-Blesser 

okuvezwe etheksthini engehla ekuqaliswe ebentazaneni. 
  

(2) 
     
 1.1.5 Veza umehluko okhona phakathi kwabentazana abathandana 

nama-Blesser nalabo abathandana neentanga zabo. 
  

(2) 
     
 1.1.6 Ucabanga bona ngisiphi isizathu esenza bona ama-Blesser 

athandane nabentwana abancani ikhisibe banabo abafazi 
nabentwana? Ipendulwakho ayibe liphuzu ELILODWA. 

  
 
(2) 

     
 1.1.7 Hlathulula indima engadlalwa babelethi ekukhandeleni abantababo 

bona bangazibandakanyi ekuthandaneni nabantu abadala. 
Ipendulwakho ayibe liphuzu ELILODWA. 

  
 
(2) 

     
 1.1.8 Ucabanga bona umntazana wathoma wathandana namadoda 

amadala uzabe asakghona ukuthandana nabangani bakhe? 
Ipendulwakho ayibe liphuzu ELILODWA. 

  
 
(2) 

     
 1.1.9 Phendula ngoLIQINISO nofana AKUSILO IQINISO bese usekela 

isiqunto osithathako ngephuzu ELILODWA. 
 
Bentazana ababuya emindenini etlhagako bodwa abathandana 
nama-Blesser. 

  
 
 
 
(2) 

 1.1.10 Khetha ipendulo enembako kezingenzasi. 

 
Abentazana abancani bathandana namadoda amakhulu anemali 
ngombana … 

  

 
  A 

B 
C 
D 

bamarhamaru. 
abanamikghwa. 
A no B. 
bafuna umendo. 

  
 
 
(2) 

 
 1.1.11 Ngokubona kwakho, ingabe kunamuphi umphumela ukuthandana 

nama-Blesser ebentazaneni abasakhulako? Ipendulwakho ayibe 
liphuzu ELILODWA. 

  
 
(2) 

     
 1.1.12 Ingabe uyazwelana nofana awuzwelani nabentazana abatlhoriswa 

ma-Blesser abathandana nawo? Ipendulwakho ayibe liphuzu 
ELILODWA. 

  
 
(2) 

1.2 Qalisisa isithombe esingenzasi bese uphendula imibuzo elandelako.   
    
 ITHEKSTHI B   
    
 

 

  

 [Sithethwe ku-www.images.com]   
 
 1.2.1 Tlola izinto EZIMBILI ezibonakala zenzeka esithombeni esingehla.  (2) 
     
 1.2.2 Ucabanga bona ubujamo obubonakala esithombeni buvamise 

ukwenzeka nakwenzenjani?  Ipendulwakho ayibe liphuzu 
ELILODWA. 

  
 
(1) 

 
 1.2.3 Sekela isitatimendesi ngephuzu ELILODWA. 

 
Indawo evezwe esithombeni kusemaplasini. 

  
 
(1) 

     
 1.2.4 Ngokubona kwakho ucabanga bona ngebabuphi ubulili abantu 

abavezwe esithombeni esingehla? Sekela isiqunto osithathako 
ngephuzu ELILODWA. 

  
 
(2) 

 
IMITLOMELO YESIGABA A:  30 

ISIGABA B: UKURHUNYEZA 
 

UMBUZO 2 

  

 
Fundisisa itheksthi engenzasi uyizwisise bese uyirhunyeza ngamaphuzu ali-7 
amayelana nezinto eziligugu esitjhabeni samaNdebele. 

  

 
IMIYALO:   
   
1.  Ngamagama angadluli kwama-50.   
2.  Nombora imitjhwakho kusukela kewoku-1 bekufike kewe-7.   
3.  Umutjho ngaMUNYE owutlolako awube nomqondo OWODWA.   
4.  Tlola ngelimi elitsengileko ngombana uzokwabelwa imitlomelo emi-3.   
5.  Sebenzisa amagamakho ngendlela ongakghona ngayo ungabuyeleli utlole 

okusesirhunyezweni. 
  

6.  Tlola inani lamagama owasebenzisileko ekupheleni kwesirhunyezo.   
 
ITHEKSTHI C   
 

IZINTO EZILIGUGU ESITJHABENI SAMANDEBELE 
 
Isitjhaba siba sitjhaba ngokwehluka kezinye iintjhaba. Isitjhaba sisitjhaba ngevunulo, 
ngokudla, ngesiko nangekulumo yaso. Amatjhatjhatjha nofana amagwinya aligugu 
emnyanyeni wamaNdebele. Kumhlolo ukungabi namatjhatjhatjha emnyanyeni 
wamaNdebele ngombana wona amkhambisani wetiye. AmaNdebele ayayithanda 
ivunulo yawo. Kunengubo yawo ebizwa bona mbhalo eligugu khulu kiwo. Ingubo le 
imbathwa khulukhulu bentazana nakunequde nanyana amasokana nakagodukako.  
 
Okhunye abazikhakhazisa ngakho lisiko lokwendisa. Uzakufunyana umakoti ananaba 
njengenwabu. Uzakuzwa abogogo bakwakwazela bathi 'Kwa kwa kwa kwa kwi, 
wangena umlobokaz' akwethu siyokudla umratha otjhisako womrhorhotjhi!' Umakoti 
akabi ligugu begodu akamukeleki kuhle emzini nangazange eze ngedwendwe. 
Kuqakathekile bona umakoti aphekelelwe lidwendwe. Othathako nothathwako 
bahlanulula iinkhwama basale batlhoga nepeni. Kukatelelekile-ke bona kukhutjhwe 
ipahla efana neengubo nemiseme egwaliweko nokuligugu khulu emindenini yomibili.  
 
AmaNdebele alobolisa ngeenkomo eziphilako. Awukaqedi ukuthatha nawungakanikeli 
abantu bebukhweni iinkomo ekuthiwa 'bukhazi'. Ufunyana amaqhegu aphelele 
ngeenjasi athi aya entumbeni. Emndenini wamaNdebele akusiyo into yawo ukubiza 
umuntu wengubo ngebizo lakhe. Kuligugu kiwo ukubiza umuntu wengubo ngesibongo 
salapha abelethwa khona. ILimi lesiNdebele liyakhakhaziswa esitjhabeni sawo. 
Uyandrondroza nawulikhulumako kodwana awumtloli u-'r' ozwakala nawukhulumako. 
Ufumana abanikazi baso bangasathi siNdebele bathi siKhethu. Asizikhakhaziseni 
ngamasiko wethu. 
 

[Ithethwe ku-inthanethi yatjhugululelwa eLimini lesiNdebele] 

  

 
IMITLOMELO YESIGABA B:  10 

ISIGABA C: IZAKHI NEMITHETJHWANA YOKUSETJENZISWA KWELIMI     
 

UMBUZO 3: ISIKHANGISO   
 

Qalisisa isikhangiso esingenzasi usizwisise bese uphendula imibuzo elandelako.   
 

ITHEKSTHI D   
 

 

UDINWE KUKUDLA OKUNGAZISIKO? UDINWE KUKUDLA OKUNGANAPILO? 

IZA EKHWITJHINI KWAMABONA UZOZIDLELA SIMAHLA  

IMIHLOBO  YOKE YENYAMA  
 

Sithengisa ipleyidi linye ngama-R50,00 
Labantu ababili libiza ama-R70,00 

 

RHABA NESIPHETJHALI SIYABA KHONA! 
 

 

 

 

 

 

Imibandela: 
 

-  Sithengisela abantu abasebenzako kwaphela. 

-  Umma owembethe ibhrugu asimthengiseli. 

 

[Sithethwe ku-www.images.com]  
 

3.1 Tlola umbandela OWODWA osetjenziswe esikhangisweni esingehla.  (1) 
    

3.2 Buyelela utlole umutjho ongenzasi bese uthalela igama elimqondofana nelithi 
'mahala'.  
 

Iza ekhwitjhini kwaMabona uzozidlela simahla imihlobo yoke yenyama. 

  
 
 

(1) 
    

3.3 Tlola bona igama elithalelweko libolekwe kiliphi ilimi. 
 

Sithengisa ipleyidi linye ngama-R50,00. 

  
 

(1) 
 

3.4 Hlathulula bona kubayini amagama asekuthomeni esikhangisweni esingehla 
atlolwe ngamaledere amakhulu nangobunzima khulu? Ipendulwakho ayibe 
liphuzu ELILODWA.  

  
 
(1) 

3.5 Ucabanga bona ngiwuphi umqondo welimi ovezwa mumuda ongenzasi? 

Sekela ipendulwakho ngephuzu ELILODWA. 
 
Umma owembethe ibhrugu asimthengiseli. 

  
 
 
(2) 

 

3.6 LIQINISO nofana AKUSILO IQINISO bona nawudla ukudla 
okusesikhangisweni esingehla kungakusiza bona wehlise umzimba bewube 
nepilo? Sekela isiqunto osithathako ngephuzu ELILODWA.  

  
 
(2) 

 

3.7 Tshwaya ngokuphumelela komtlami wesikhangiswesi ukusivezela amaqhinga 
wokukhangisa asetjenziswe esikhangisweni esingehla. Ipendulwakho ayibe 
liphuzu ELILODWA. 

  
 
(2) 

   [10] 
 

UMBUZO 4: IKHATHUNI   
 

Qalisisa ikhathuni engenzasi uyizwisise bese uphendula imibuzo elandelako.   
 

 

  

[Sithethwe ku-www.images.com]   
 

4.1 Tlola iinsetjenziswa EZIMBILI ezisivezela bona abantwaba bangendlini.  (2) 
    

4.2 Dzubhula ikulumo elihlaya nofana ehlekisako evele ekhathunini engehla.  (1) 
 

4.3 Hlathulula okukhombisa bona woke umkhumbulo kababa lo usentweni le 
ayenzeka. Ipendulwakho ayibe liphuzu ELILODWA. 

  
(1) 

4.4 Thatha igama elithi 'bhayi' ulisebenzise emutjhweni kuvele ihlathululo 

ehlukileko. 
  

(1) 
    

4.5 Tlola igama ELILODWA esikhundleni sebinzana lamagama athalelweko. 
 
Ngonga imali nesikhathi, ngizithengela ibhrugu namanyathelo. 

  
 
(1) 

    

4.6 Qedelela ikulumo kamma lo ngamagama anembako. 
 
Ungafuna ukuba lisokana sele u … 

  
 
(2) 

    

4.7 Tshwaya ngobuqiniso bekulumo kababa yokobana uyokonga isikhathi nemali 
nakathenga nge-inthanethi. Ipendulwakho ayibe liphuzu ELILODWA.   

  
(2) 

   [10] 
 

UMBUZO 5   
 

5.1 Fundisisa itheksthi engenzasi uyizwisise bese uphendula imibuzo elandelako. 
 
ITHEKSTHI F 

  

 

 Ipilo ifuna abantu abanamabhudango. Nawunganawo angeze waya phambili. 
Uzokujama sikhundla sinye nofana urhubhele emuva njengekukhu. Woke 
umuntu kufanele ajame ngeenyawo azakhele ingomuso lakhe. Ayikho ikwali 
erhubhela enye, kanti namalanga aphuma atjhidelana nokutjho bona qobe 
lilanga uyakhula. Asikhumbuleni bona amanye amabhudango azokufezeka 
lula nawusesemncani. Umuntu akalise ukudlala ngamathuba ngombana 
kuthiwa afana namanzi agelezako adlula adlulile angeze wawathinta kabili.  
Abadala bathi kubamba ezumako begodu ayikho ikomo yobuthongo. Umuntu 
omutjha akavuke ajame ngeenyawo agijimise ibhudango lakhe angadinwa 
kukhamba akokoda yoke iminyango ngombana angeze yala ukuvuleka yoke. 
Iqiniso kukobana nawungakghoni ukugijima khamba. Nakubhala ukukhamba  
kufanele ukhase, ikani nakunento oyenzako. 
 

[Ngeyokuzitlamela] 

 
 
 
 
5 
 
 
 
 
10 
 

 

 

 5.1.1 Tjhugulula ibizo elithalelweko libe sinabiso sendawo/undaweni. 
 
Ipilo ifuna abantu abanamabhudango. 

  
 
(1) 

 
 5.1.2 Tjhugulula umutjho olandelako uveze ubunye. 

 
Ipilo ifuna abantu abanamabhudango. 

  
 
(2) 

 
 5.1.3 Nciphisa igama elithalelweko emutjhweni ongenzasi. 

 
Umuntu akalise ukudlala ngamathuba. 

  
 
(1) 

 
 5.1.4 Tlola bona umutjho ongenzasi ukusiphi isikhathi sesenzo. 

 
Umuntu uzokugijimisa ibhudango lakhe. 

  
 
(1) 

 5.1.5 Khupha umenziwa emutjhweni ongenzasi. 

 
Umuntu ulise amathuba. 

  
 
(1) 

 
 5.1.6 Tlola amagama aphikisana nala athalelweko emutjhweni 

ongenzasi. 
 
Asikhumbuleni bona amanye amabhudango azokufezeka lula 
nawusesemncani. 

  
 
 
 
(2) 

 
 5.1.7 Khetha ipendulo enembako kilezi ezilandelako. 

 
Ikulumo ethi kubamba ezumako ihlathulula bona kuphumelela 
umuntu … 

  
 
 

 
  A 

B 
C 
D 

ozitshwenyako ngalokho akufunako. 
onenja. 
onebelo. 
obekezelako. 

  
 
 
(1) 

 
 5.1.8 Khupha isithomo nesenzo ebizweni elithalelweko. 

 
Umuntu akalise ukudlala. 

  
 
(2) 

 
 5.1.9 Tjhugulula isifenqo esithalelweko sibe singathekiso. 

 
Umuntu angabi njengekukhu erhubhela emuva.  

  
 
(2) 

 
 5.1.10 Emutjhweni ongenzasi thatha igama elithalelweko wakhe ngalo 

isaga esinehlathululo ethi angeze kwenzeka. 
 
Ayikho ikomo yobuthongo. 

  
 
 
(1) 

5.2 Qalisisa isithombe esingenzasi usizwisise bese uphendula imibuzo elandelako.   
 
 ITHEKSTHI G   
 

 
 

 
 

Amalunga wemindeni yethu asebenza ngaphetjheya kwamalwandle. 
Kumnandi ukukhamba ngesiphaphamtjhini uyokuvakatjha ngombana uthola 
ithuba lokubona ezinye iinarha. Woke amakhuwa akakusabi ukukhwela 
isiphaphamtjhini. 

 
 
 
 
 
 
 
 
 
 
 
 
 
 
 
 

 
 
 
 
 
 
 
 
 
 
 
 
 
 
 
 

   [Sithethwe ku-www.images.com]   
 
 5.2.1 Buyelela umutjho ongenzasi kodwana uthome ngegama 

elithalelweko. 
 
Abantu abadala basaba isiphaphamtjhini. 

  
 
(1) 

 
 5.2.2 Tlola umhlobo weenkhekhe zekulumo ezithalelweko. 

 
Amalunga wemindeni yethu asebenza ngaphetjheya. 

  
 
(2) 

 
 5.2.3 Tlola Umhlobo wesichasiso/isitlhadlhuli esitholakala egameni 

elithalelweko. 
 
Abantu abadala bayasaba ukukhamba ngaso. 

  
 
 
(1) 

 
 5.2.4 Ingabe umutjho olandelako unebandlululo nofana ubuhlangothi? 

Sekela isiqunto osithathako ngephuzu ELILODWA. 
 
Woke amakhuwa akakusabi ukukhwela isiphaphamtjhini. 

  
 
 
(2) 

    [20] 
 

IMITLOMELO YESIGABA C:  40 
INANI LOKE:  80 

 
 
 


